
.
Cainteoir 1:

Coláiste Mhuire, Marino, Scrúdú faoi Theastais Ghaeilge, 2008.

Scrúdú le aghaidh Cáilíochta sa Ghaeilge.

Triail Chluastuisceana.

Leanfaidh an triail seo ar feadh beagnach uair an chloig.  Iarrtar ort éisteacht leis na giotaí cainte ar fad agus leis na treoracha a chloisfidh tú ar an téip.

Tá trí roinn sa triail:
Roinn A: Fógraí



    
Roinn B: Comhráite agus



Roinn C: Míreanna Nuachta

Tá na treoracha agus na ceisteanna a bhaineann le gach ceann de na trí roinn sin, clóbhuailte ar do pháipéar scrúdaithe.

Roinn A: Léigh ar do pháipéar scrúdaithe na treoracha agus na ceisteanna a bhaineann le Roinn A.

Cainteoir 1: Fógra 1

(Canúint na Mumhan)

Cainteoir 2:
Fógra anseo ó Raidió na Life.  Beidh clár siamsúil á chraoladh do leanaí ag a sé a chlog gach Céadaoin, ag tosnú Dé Céadaoin seo chugainn. ‘Cúinne na nÓg’ an t-ainm a bheidh air. Deich gclár san iomlán a bheidh sa tsraith.  Déanfar athchraoladh ar an gclár agus beidh tú in ann éisteacht leis arís ag a ceathair a chlog, gach tráthnóna Aoine.

Clár ar leith a bheidh ann.  Ní hamháin go ndíreofar é ar dhaltaí bunscoile ó naoi mbliana d’aois go dhá bhliain déag d’aois, ach, is leanaí, chomh maith a bheidh á léiriú - leanaí óga ó Bhaile Átha Cliath.
Is é Niall MacDonagh a bheidh mar láithreoir ar an gclár agus beidh an tOllamh Craiceáilte agus Brian an Chóta Fhada ag tabhairt cúnaimh dó.  Gach seachtain, beidh comórtais agus go leor duaiseanna le buachan.  Cloisfear scéalta ó dhaltaí bunscoile agus cuirfear daoine cáiliúla faoi agallamh.  

Fíbín Teoranta a dhéanfaidh an clár do Raidió na Life, le cabhair airgid ó Choimisiún Craolacháin na hÉireann.
Cainteoir 1: Fógra 2

(Canúint Chonnacht)
Cainteoir 3:

Fógraíonn Cló Iar-Chonnachta go bhfuil an leabhar, ‘Lá an Phaoraigh’, le Seán Óg de Paor agus le hAoife de Paor, ar fáil faoi láthair i siopaí leabhar ar fud na tíre.  Ceann de na peileadóirí gaelacha ab fhearr, a d’imir riamh le foireann na Gaillimhe, ab ea Seán Óg agus is múinteoir í a dheirfiúr, Aoife.
Scéal pearsanta is ea ‘Lá an Phaoraigh’, ina mbailíonn na húdair le chéile, cuimhní cinn Sheáin Óig.  Chuir an Paorach tús lena shaol mar pheileadóir agus é sa mheánscoil i gColáiste Iarfhlatha, ansin, d’imir sé le foireann mhionúr na Gaillimhe agus, ina dhiaidh sin arís, le foireann Choláiste na hOllscoile, Gaillimh.  

Ba iad na héachtaí a rinne sé ar Pháirc an Chrócaigh, i naoi déag nócha is a hocht agus i dhá mhíle is a haon, le foireann shinsearach na Gaillimhe, na héachtaí ba mhó a bhain clú amach dó.  Sna blianta sin, bhuaigh Gaillimh Corn Sam Maguire agus is beag duine a dhéanfaidh dearmad ar na taispeántais a thug Seán Óg.
Ón gCeathrú Rua, i nGaeltacht Chonamara, dó ó dhúchas agus is í an Ghaeilge a rogha teanga don dírbheathaisnéis.  Is é ‘Lá an Phaoraigh’, an chéad leabhar i sraith, faoi dhaoine cáiliúla ón nGaeltacht.
Cainteoir 1: Fógra 3

(Canúint Uladh)

Cainteoir 4
Fógra anseo do thuismitheoirí agus do mhúinteoirí.  Má tá aithne agat ar dhuine óg, idir deich mbliana d’aois agus ocht mbliana déag d’aois, atá ag iarraidh feabhas a chur ar a chuid Gaeilge, cuir an duine sin ar an eolas faoi Choláiste Árainn Mhóir i dTír Chonaill.
Bunaíodh Coláiste Árainn Mhóir beagnach daichead bliain ó shin.  Tá trí phríomhaidhm ag an Choláiste: an Ghaeilge a chothú mar theanga bheo; saoire ar dóigh spraíúil a chur ar fáil do dhaoine óga agus blaiseadh de shaol na Gaeltachta a thabhairt dóibh.

Beidh dhá chúrsa á reáchtáil i mbliana.  Cuirfear tús leis an chéad chúrsa ar an fhichiú lá de Mheitheamh agus mairfidh sé go dtí an tríú lá déag d’Iúil.  Beidh an dara cúrsa ag tosú ar an cheathrú lá déag d’Iúil agus críochnóidh sé ar an chúigiú lá de Lúnasa.
Tá tuilleadh eolais ar fáil, ach scairt a chur ar Mhánas Ó Baoill, ag, (01) 8314454 nó, ríomhphost a chur chuig, coláiste@árainnmhor.com.

Cainteoir 1:

Roinn B: Léigh ar do pháipéar scrúdaithe na treoracha agus na ceisteanna a bhaineann le Roinn B.

Cainteoir 1: Comhrá I 

(Canúint na Mumhan)

Máire:

Dia duit, a Éamoinn! Conas tánn tú?  Chonaic mé tusa sa Bhradán Feasa 

Cainteoir 2
aréir.
Éamonn:  
Dia is Muire duit, a Mháire.  Bhí tú amuigh i Ráth Cairn, mar sin. Ní fhaca (Cainteoir 5)
mé thú in aon chor. Dá mbeadh a fhios agam go raibh Ciarraíoch eile sa 


tigh, sheinnfinn seit Chiarraí duit! Cad ’na thaobh nár tháinig tú chun 


cainte liom?

Máire: 
Bhí tú ag seinnt agus níor theastaigh uaim cur isteach ort.
Éamonn:
Conas a thaitin an oíche leat?

Máire:

Ó go mór!  Bhí craic thar na bearta againn agus bhí neart Gaolainne le 


cloisint.

Éamonn: 
Nach raibh Síle Ní Bhraonáin go hiontach mar bhean a’ tí?

Máire:

Bhí sí an-mhaith ar fad.  D’éirigh léi gach duine a chur amach ar an 


urlár agus bhí an-chur amach aici ar an gceol.  An í Síle an bhean a 


chuireann ‘Deis Rock’ i láthair ar TG4 gach Máirt?

Éamonn:
Is í.  Thosnaigh sí amach sé bliana ó shin ar réamhaisnéis na haimsire ar 


TG4. Ansin fuair sí a clár ceoil féin dar teideal, ‘Síle’. Bíonn an clár san


an-taitneamhach agus tá sé cosúil le MTV.
Máire:

Tá an-chuid bainte amach aici. Tá sí i measc na  réaltóg is 




cáiliúla ar TG4 agus tá sí fós an-óg.
Éamonn:
Tá.  Níl sí ach ceithre bliana is fiche.
N’fheadar conas a d’éirigh leis an 


mBradán Feasa í a fháil don oíche aréir mar is bean an-ghnóthach í.  
Máire:

N’fheadar, ach déarfainn go bhféadfadh sí aon rud a dhéanamh, agus 


chuala mé gur ainmníodh í do dhuais IFTA le déanaí.  

Éamonn:
Is siúráilte go bhféadfadh sí a bheith ina mainicín ar aon nós, tá sí chomh 


hálainn san! 

Máire:

Spéirbhean cheart is ea í, gan aon dabht.  
Cainteoir 1: Comhrá 2

(Canúint Chonnacht)

Cainteoir 2:
Sa stiúideo  liom anocht, tá Liam Mac an Iomaire, scríbhneoir, 


(Cainteoir 1)
oideachasóir agus craoltóir. Tá sé tar éis cúig bliana a chaitheamh ag 


saothrú ar bheathaisnéis an amhránaí cháiliúil shean-nóis, Cainteoir 3 Ó 


hÉanaí, agus tá an leabhar foilsithe anois. Fáilte romhat a Liam chuig an 


gclár.
Liam:  
Go raibh maith agat, a Cainteoir 2.  Tá áthas orm a bheith anseo.

(Cainteoir 3)
Cainteoir 2:
A Liam, tá ardmholadh faighte agat ó léirmheastóirí éagsúla don 



bheathaisnéis nua seo.  Caithfidh go raibh ort labhairt le go leor daoine 


agus í á scríobh agat?

Liam:

Bhí cinnte.  Chuir mé agallamh ar dhaoine ar nós Ronnie 




Drew, Liam Clancy agus Paddy Glackin.

Cainteoir 2:
Cosúil le Cainteoir 3 Ó hÉannaí, rugadh agus tógadh thusa i gConamara 


freisin?
Liam:  
Saolaíodh mé i gceantar Chasla sa bhliain naoi déag tríocha is a seacht.
Cainteoir 2: 
Agus cá bhfuair tú do chuid oideachais?

Liam:  
Fuair mé féin agus mo dheartháir scoláireacht, a chuir ar ár gcumas 


freastal ar Choláiste Éinde. Coláiste ullmhúcháin ab ea Coláiste Éinde, 


dóibh siúd ar theastaigh uathu a bheith ina mbunmhúinteoirí.  Tar éis na 


hArdteiste, ansin, chuaigh mé go Coláiste Phádraig i mBaile Átha Cliath.
Cainteoir 2:
Chaith tú tréimhse réasúnta fada ag múineadh?
Liam:

D’éirigh liom post a fháil i Scoil Lorcáin i mBaile Átha Cliath agus 


chaith mé aon bhliain déag shona inti.

Cainteoir 2:
Bheul a Liam, d’athraigh bealach do shaoil go minic ó shin, ach anois tá sé 

in am dúinn sos a ghlacadh.  A éisteoirí, fanaigí linn, beidh mé ag 



leanúint ar aghaidh leis an dreas cainte seo leis an scríbhneoir cáiliúil,  


Liam Mac an Iomaire, tar éis 
na bhfógraí.  
Cainteoir 1: Comhrá 3 

(Canúint Uladh)

Síle:
Haló!  An dtig liom labhairt le Ciarán le do thoil?

(Cainteoir 6)
Ciarán:
Ciarán ag caint.

(Cainteoir 4)
Síle:
Cad é mar atá tú, a Chiaráin?  Síle Nic Eoin anseo, Príomhoide Scoil 


Chaoimhín.
Ciarán:
Á, a Shíle, cad é mar a d’éirigh libh ar an turas ó thuaidh?

Síle:
Bhuel, a Chiaráin, is é sin an fáth a bhfuilim ag cur scairte ort.  Ba mhaith 


liom  mo bhuíochas a ghabháil leat as an chomhairle iontach a thug tú 


dúinn.  Bhí turas scoile ar dóigh ag Rang a Sé.

Ciarán:
Thaitin Béal Feirste leo mar sin?

Síle:
’Bhfuil a fhios agat, a Chiaráin, bhain achan pháiste taitneamh agus 


tairbhe as an turas.
Ciarán:
An ndeachaigh sibh ar an traein?

Síle:
Fuaireamar an traein ó Shráid Uí Chonghaile ag leath uair tar éis a seacht.  

Bhí carráiste dár gcuid féin againn.  Ar shroichint Bhéal Feirste dúinn, 


fuaireamar bus díreach chuig Gaelscoil an Lonnáin.

Ciarán:
Ar bhuail sibh leis an Phríomhoide ansin?

Síle:
Bhuail.  Chuir an Príomhoide Cainteoir 2 agus na múinteoirí eile fáilte 



chroíúil roimh na páistí.  Bhraitheamar go rabhamar i gceartlár na 



Gaeltachta.
Ciarán:
Fíor-Ghaeltacht is ea Iarthar Bhéal Feirste gan amhras. Tá an Ghaeilge 


beo beathach ann agus tá na daoine chomh cairdiúil sin!
Síle: 
Bhí achan duine iontach cuidiúil sa Chultúrlann fosta.  Ghlac na páistí ó 


Ghaelscoil an Lonnáin agus ár bpáistí féin páirt i rang drámaíochta, agus 


thug Fergus Ó hÉithir deis dúinn, an dráma a chur amach beo ar Raidió 


Fáilte. 
Ciarán:
Rachaidh sibh ar ais go Béal Feirste an bhliain seo chugainn, mar sin?

Síle:
Rachaidh cinnte.  Tá na páistí fós ag caint faoina gcairde nua ar Bhóthar 


na bhFál.  Go raibh míle maith agat arís, a Chiaráin, as an smaoineamh.
Ciarán:
Tá fáilte romhat, a Shíle.  Tchífidh mé thú ag Comhdháil na bPríomhoidí, 


is dóigh.  Ádh mór!
Síle:
Tchífidh, cinnte.  Ádh mór!
Cainteoir 1:

Roinn C: Léigh ar do pháipéar scrúdaithe na treoracha agus na ceisteanna a

bhaineann le Roinn C
Cainteoir 1: Mír Nuachta 1
(Canúint na Mumhan) 
Cainteoir 5:
Inné, bhuail an tAire Oideachais agus Eolaíochta, Mary Hanafin, le céad is a trí mhac léinn iarchéime nua i gColáiste Mhuire, Institiúid Oideachais Marino. Bhí na hiarchéimithe ag tosnú amach ar an gcúrsa le bheith ina múinteoirí bunscoile.  Dúirt an tAire gur thug sé misneach ar leith di a fheiscint  gur fir iad fiche is a seacht dos na mic léinn nua.  Tá ganntanas fear sa mhúinteoireacht faoi láthair ach tá sé suntasach go bhfuil an scéal san ag athrú anois.

Mairfidh an cúrsa ocht mí dhéag  agus ag an deireadh, bronnfar Dioplóma Iarchéime sa Bhunoideachas ar na hiarchéimithe.  Tá céimeanna sa Ghnó, san Eolaíocht agus sa Ghaolainn ag roinnt de na hiarchéimithe nua agus tá altra amháin ina measc.
Agus í ag tréaslú leis na hiarchéimithe nua, thagair  an tAire Hanafin do thaighde a deineadh le déanaí, a léirigh go dtéann daoine óga le bunmhúinteoireacht chun difríocht a dhéanamh sa tsochaí.  Mhol an tAire na mic léinn as an mbunmhúinteoireacht a roghnú mar shlí bheatha,  agus dúirt sí go raibh súil aici go mbeidís in ann an difríocht san a dhéanamh sula  i bhfad.

Cainteoir 1: Mír Nuachta 2

(Canúint Chonnacht) 
Cainteoir 1:
An tseachtain seo caite, d’fhoilsigh Parlaimint na hEorpa tuarascáil ina gcáintear daichead faoin gcéad de bhunscoileanna na tíre toisc nach ndéantar go leor Corpoideachais iontu.
I gcomparáid le tíortha eile san Eoraip, tá an méid ama a thugtar don Chorpoideachas an-íseal in Éirinn.  Chomh maith leis sin, níl go leor áiseanna Corpoideachais ag seasca faoin gcéad de bhunscoileanna.

Dúirt urlabhraí ó Chumann Múinteoirí Éireann, go bhfuil bunscoileanna áirithe ann nach bhfuil hallaí spóirt acu.  Bíonn na bunscoileanna sin ag brath go hiomlán ar an aimsir agus, sna cásanna sin, múintear an Corpoideachas i gclós na scoile.

An bhliain seo caite, chuir an Roinn Oideachais agus Eolaíochta dhá mhíle euro ar fáil do gach bunscoil sa tír chun trealamh Corpoideachais a cheannach.  Tá gá fós, ag scoileanna áirithe, le maoiniú níos airde.
Cainteoir 1: Mír Nuachta 3

(Canúint Uladh)

Cainteoir 6:
Chuaigh bád tarrthála Phort Rois, an Katie Hannan, ar charraigeacha taobh thoir de Reachlainn aréir.  
Bhí an criú de thriúr, ar an mbád tarrthála, ag iarraidh, ag an am, teacht i gcabhair ar thrálaer a bhí i gcontúirt in aice leis na carraigeacha.  Bhí an aimsir go hainnis agus bhí suaitheadh mór san fharraige.  

Ar an dea-uair, áfach, níor bádh aon duine ón mbád tarrthála ná ón trálaer.  Tháinig foireann Gharda Cósta an Oileáin, i gcabhair ar an triúr a bhí ar an bhád tarrthála agus ar an chúigear, a bhí ar an trálaer.
Thug Colin Williams, ardchigire na mbád tarrthála in Éirinn, ardmholadh do chriú an Katie Hannan, as a misneach agus a gcrógacht, agus ghabh sé buíochas ó chroí le foireann Gharda Cósta an oileáin.  Mhol sé do thrálaeir gan dul chomh gar sin do na carraigeacha.
Tá tuilleadh eolais faoin scéal seo agus faoin obair iontach a dhéanann an R.N.L.I., ar fáil ar an suíomh idirlín, www.rnli.com.

Cainteoir 1:

Tá an triail thart anois. Go raibh maith agaibh.

